
	Վարչապետի աշխատակազմ
	13.10.2025թ.

	
	02/12.2/33187-2025

	Իրավաբանական վարչություն
	

	1. Նախագծի 2-րդ կետով նախատեսված՝ որոշման ուժի մեջ մտնելու ժամկետը խնդրահարույց է իրավական որոշակիության սկզբունքի պահպանության տեսանկյունից, ուստի առկա է վերանայման անհրաժեշտություն:
	1. Ընդունվել է 
Որպես լրացուցիչ պարզաբանում հայտնում եմ, որ ժամկետի սահմանման համար հիմք է ընդունվել «ՀՀ ջրային օրենսգրքում փոփոխություններ և լրացումներ կատարելու մասին» 02.03.2018թ. ՀՕ-126-Ն օրենքի 13-րդ հոդվածը։

	 2. Նախագծի հավելվածի 3-րդ, 4-րդ, 13-րդ և 14-րդ կետերը չեն հանդիսանում սույն կարգի կարգավորման առարկա՝ հաշվի առնելով որոշման ընդունման լիազորող նորմի բովանդակությունը:
	2. Ընդունվել է
Նախագիծը լրամշակվել է;

	3. Հաշվի առնելով ՀՀ ջրային օրենսգրքի 62.1-ին հոդվածի 1-ին մասի 1-ին կետով սահմանված կարգավորումը, ըստ որի կեղտաջուր արտանետողների կողմից արտադրական կեղտաջրերի՝ ջրային ռեսուրս արտանետման թույլատրելի սահմանային արտահոսքի ընդհանուր պահանջները և անհատական պահանջները սահմանում է ՀՀ ջրային ռեսուրսների կառավարման և պահպանության մարմինը՝ պարզաբանված չէ նախագծի հավելվածի 8-10-րդ կետերով նախատեսված կարգավորումների՝ սույն կարգի շրջանակներում ամրագրելու անհրաժեշտությունը:
	3. Ընդունվել է
Կետերը հանվել են և նախագիծը լրամշակվել է։

	տարածքային զարգացման և շրջակա միջավայրի հարցերի վարչություն
	

	1. Նախագծի 2-րդ կետի համաձայն՝ որոշումն ուժի մեջ է մտնում Ջրային օրենսգրքի 62.1-ին հոդվածի 1-ին մասի 2-րդ կետով սահմանված արտադրական կեղտաջրերի՝ ջրահեռացման համակարգ արտանետման պահանջները սահմանող ՀՀ կառավարության որոշումն ուժի մեջ մտնելու պահից, ինչպես նաև Նախագծի հավելվածի 2-րդ, 4-րդ և 5-րդ կետերում հղում է կատարվում վերոնշյալ որոշման պահանջներին, մինչդեռ այդ իրավական ակտը դեռևս չի հաստատվել:
Հարկ է նշել, որ վերոնշյալ նախագիծը, որպես միջոցառում, նախատեսված է Վարչապետի 26.09.2022թ. N 1099-Ա որոշման N 1 հավելվածի 9-րդ կետով՝ 2024թ-ի մայիսի 2-րդ տասնօրյակ ժամկետով, պատասխանատու մարմին՝ ՏԿԵ նախարարություն, մինչդեռ վերջինիս կողմից Վարչապետի աշխատակազմ 12.06.2024թ. ներկայացված գրությամբ առաջարկվել է վերոնշյալ միջոցառմանն անդրադառնալ ջրային ոլորտի ռազմավարության փաստաթղթի մշակման ընթացքում, ուստի փաստացի պարզ չէ, թե վերոնշյալ իրավական ակտն երբ է ընդունվելու:
	Բացի այդ, «ՀՀ ջրային օրենսգրքում փոփոխություններ և լրացումներ կատարելու մասին» 02.03.2018թ. ՀՕ-126-Ն օրենքի 13-րդ հոդվածի համաձայն՝ նախնական մաքրում իրականացնելու պահանջն ուժի մեջ է մտնում 2025թ-ի հունվարի 1-ից՝ արտադրական այն կեղտաջուր արտանետողների նկատմամբ, որոնց արտանետումներում կախված նյութերի կամ թթվածնի կենսաբանական պահանջի տարեկան քանակը կազմում է մեկ տոննա և ավելի, կամ ծանր մետաղների գումարային քանակը տարեկան կազմում է 100 կգ և ավելի, իսկ մնացած այլ արտադրական կեղտաջուր արտանետողների նկատմամբ՝ 2030թ-ի հունվարի 1-ից, մինչդեռ սույն Նախագծի ուժի մեջ մտնելու ժամկետը մնում է անորոշ:
	1. Ընդունվել է
Կետը խմբագրվել է։
Որպես լրացուցիչ պարզաբանում հայտնում եմ, որ ժամկետի սահմանման համար հիմք է ընդունվել «ՀՀ ջրային օրենսգրքում փոփոխություններ և լրացումներ կատարելու մասին» 02.03.2018թ. ՀՕ-126-Ն օրենքի 13-րդ հոդվածը։

	2. Նախագծի հավելվածի՝
· 2-րդ կետի համատեքստում լրացուցիչ հստակեցման կարիք ունի, թե ինչպե՞ս է կազմակերպվելու արտադրական կեղտաջրերի ջրահեռացման համակարգ արտանետումը, եթե կենտրոնացված ջրահեռացման համակարգը չունենա բավարար թողունակություն և տվյալ կեղտաջրի բաղադրակազմը և հատկանիշները չհամապատասխանեն արտադրական կեղտաջրերի արտանետման պահանջներին: 
Նույն դիտարկումը վերաբերվում է նաև կեղտաջրի բաղադրակազմը և հատկանիշներն արտադրական կեղտաջրերի ջրահեռացման համակարգ արտանետման պահանջներին համապատասխանելուն, սակայն կենտրոնացված ջրահեռացման համակարգում բավարար թողունակություն չլինելու դեպքին:








· 4-րդ կետի համաձայն՝  հավելվածի 2-րդ կետով սահմանված պահանջներին չհամապատասխանելու դեպքում, արտադրական կեղտաջուր արտանետողները մինչև կենտրոնացված ջրահեռացման համակարգ արտանետելը պետք է իրականացնեն դրանց նախնական մաքրում տեղային մաքրման կառուցվածքներում՝ իրենց միջոցների հաշվին, մինչդեռ 2-րդ կետում որևէ պահանջ նախատեսված չէ:
Միաժամանակ, 4-րդ կետում կիրառվում է տեղային մաքրման կառուցվածք ձևակերպումը, իսկ 5-րդ կետում՝ տեղային կառուցվածք, մաքրման կառուցվածք, ուստի առաջարկվում է առաջնորդվել միօրինակ ձևակերպմամբ, եթե նույն տեղային մաքրման կառուցվածքի մասին է խոսքը գնում:
· 5-րդ կետի համաձայն՝ արտադրական կազմակերպությունների կողմից կեղտաջրերի նախնական մաքրումը տեղային կառուցվածքներում նախատեսելու դեպքում դրանց նախագծումը պետք է իրականացվի  մաքրման կառուցվածք նախագծող կազմակերպության կողմից՝ հաշվի առնելով կենտրոնացված ջրահեռացման համակարգ արտադրական կեղտաջրերի արտանետման պահանջները։
Լրացուցիչ հստակեցման կարիք ունի, թե ինչպե՞ս և ո՞րտեղ է իրականացվելու արտադրական կազմակերպությունների կողմից արտադրական կեղտաջրերի նախնական մաքրումը, եթե դրանց մաքրումը չի նախատեսվում մաքրման տեղային կառուցվածքներում:
· 6-րդ կետում լրացուցիչ հստակեցման կարիք ունի հսկիչ դիտահոր ձևակերպումը:







· 7-րդ կետի համաձայն՝ եթե արտադրական կազմակերպությունները գտնվում են քաղաքներում կամ արդյունաբերական գոտում և առկա է մի խումբ կազմակերպությունների միջև կեղտաջրերի համատեղ մաքրում իրականացնելու համաձայնություն, ապա արտադրական կեղտաջրերի նախնական մաքրումը կարող է իրականացվել մեկ տեղային մաքրման կառուցվածքում, որից հետո դրանք կարող են թափվել կենտրոնացված  ջրահեռացման համակարգ:
	Լրացուցիչ հստակեցման կարիք ունեն քաղաքներից կամ արդյունաբերական գոտուց դուրս գտնվող կազմակերպությունների կողմից արտադրական կեղտաջրերի համատեղ մաքրման կարգավորումները: 
Բացի այդ, լրացուցիչ հստակեցման կարիք ունի համատեղ մաքրում իրականացնելու համաձայնության ձևաչափը:



· 8-րդ և 9-րդ կետերում սահմանվում են ռադիոակտիվ, թունավոր,  միկրոկենսաբանական աղտոտիչներ պարունակող, թթվային և հիմնային (ալկալիական) ռեակցիա ունեցող արտադրական կեղտաջրերի արտանետման վերաբերյալ կարգավորումներ, մինչդեռ բացահայտված չեն դրանց արտանետման, մասնավորապես դրանց վնասազերծման, վարակազերծման կամ չեզոքացման կարգավորումները և վայրերը:
	Միաժամանակ, հաշվի առնելով վերոնշյալ արտադրական կեղտաջրերի բնույթը/բաղադրակազմը՝ առաջարկվում է Նախագիծը համաձայնեցնել նաև Միջուկային անվտանգության կարգավորման կոմիտեի հետ:
	

		
· 10-րդ կետի համաձայն՝ չի թույլատրվում բարձր կոնցենտրացված արտադրական կեղտաջրերի արտանետումը ջրահեռացման համակարգ, եթե հնարավոր է քիմիական ռեակցիաների առաջացում, մինչդեռ պարզաբանված չէ, թե նշված դեպքում ինչպե՞ս է վերահսկողություն իրականացվելու, ու՞մ կողմից և խախտումների դեպքում ի՞նչ պատասխանատվության միջոցներ են կիրառվելու:



· 11-րդ կետի համաձայն՝ պայթունավտանգ նյութեր պարունակող արտադրական կեղտաջրերի, ինչպես նաև արտադրական կեղտաջրերի քիմիական կամ ֆիզիկաքիմիական մաքրման անհրաժեշտության դեպքում, պետք է կիրառվի առանձին մեխանիկական մաքրում:
	Լրացուցիչ հստակեցման կարիք ունի, թե ինչպե՞ս է գնահատվելու արտադրական կեղտաջրերի քիմիական կամ ֆիզիկաքիմիական մաքրման անհրաժեշտությունը, զուգահեռաբար նաև մեխանիկական մաքրման անհրաժեշտությունը, այն իրականացվելու է նախնական մաքրումից առա՞ջ, դրանից հետո՞, թե՞ նախնական մաքրում տվյալ դեպքում չի պահանջվելու:
	Միաժամանակ, վերոգրյալի համատեքստում, առաջարկվում է Նախագիծը համաձայնեցնել նաև Ներքին գործերի նախարարության հետ:

· 13-րդ կետի համաձայն՝ ջրօգտագործողների կողմից կոյուղու կոլեկտոր թափվող կեղտաջրերում պարունակվող վնասակար նյութերի թույլատրելի սահմանային արտահոսքի անհատական չափաքանակները սահմանվում են՝ համաձայն Հայաստանի Հանրապետության բնապահպանության նախարարի 2003 թվականի դեկտեմբերի 10-ի N 464-Ն հրամանի պահանջների, մինչդեռ վերոնշյալ հրամանով չափաքանակներ չեն հաստատվում, ուստի լրացուցիչ պարզաբանման կարիք ունի, թե վերոնշյալ չափաքանակներն ի՞նչ իրավական ակտով և ու՞մ կողմից են հաստատվում:
	2. Ընդունվել է
· Կետը խմբագրվել է։
Միաժամանակ՝ որպես լրացուցիչ պարզաբանում հայտնում եմ, որ եթե  կեղտաջրի բաղադրակազմը և հատկանիշները չհամապատասխանեն արտադրական կեղտաջրերի արտանետման պահանջներին պետք է իրականացվի նախնական մաքրում, ինչի կարգավորման նպատակով էլ մշակվել է սույն Նախագիծը։  Միաժամանակ, ելնելով կենտրոնացման ջրահեռացման համակարգի անվտանգության կանոններից՝ համակարգի ոչ բավարար թողունակության դեպքում պետք է բացառվի համակարգ արտանետումը։ 
Երբ չեն ապահովվում նշյալ պայմաններից որևէ մեկը կամ երկուսը, արտադրական կեղտաջուր արտանետողը պետք է կիրառի այլընտրանքային միջոցներ, օր՝ արտադրական գործընթացում ջրի կրկնակի օգտագործում, տեղային մաքրում կամ չեզոքացում, ժամանակավոր պահեստավորում, արտահոսքի մղում օպերատորի կողմից թույլատրված ուղղությամբ և այլն։ Բոլոր դեպքերը պետք է համաձայնեցվեն ջրահեռացման համակարգի շահագործողի և  կառավարիչի հետ։ Հարկ է նշել նաև, որ սույն կարգավորումները պետք է սահմանվեն ջրահեռացման համակարգ արտանետման պահանջների շրջանակներում։

· Ընդունվել է
Կետը լրացվել է։
Որպես լրացուցիչ պարզաբանում հայտնում եմ, որ Նախագծի 2-րդ կետում հղում է կատարվել Ջրային օրենսգրքի 62.1-ին հոդվածի 1-ին մասի 2-րդ կետին, որին համապատասխան էլ շարադրվել է տվյալ կետի բովանդակությունը։ Նախագծի 4-րդ կետով հստակեցվել է, թե նախնական մաքրումը ինչպես և ինչ միջոցների հաշվին է իրականացվելու։

Միաժամանակ, մաքրման կառուցվածքը վերաբերվում է բոլոր տեսակի մաքրման կառուցվածքներին, որոնք կարող են լինել տեղային (անհատական) և միասնական, տերմինները կիրառվել են Ջրային օրենսգրքի 1-ին հոդվածին համապատասխան։


· Ընդունվել է
Կետը խմբագրվել է և կիրառվող հասկացությունները նույնականացվել են։
Որպես լրացուցիչ պարզաբանում, հայտնում եմ, որ նախնական մաքրման պահանջն օրենսդրական պարտադիր պահանջ է,  և արտադրական կեղտաջրի նախնական մաքրման իրականացման համար տեխնոլոգիական լուծումներ առաջարկում է  մաքրման կառուցվածք նախագծող կազմակերպությունը՝ համաձայնեցնելով կենտրոնացված ջրահեռացման համակարգի շահագործող կազմակերպության հետ։




· Ընդունվել է
Որպես լրացուցիչ պարզաբանում հայտնում եմ, որ հսկիչ դիտահորը նախատեսված է տվյալ կազմակերպության արտանետվող կեղտաջրերի որակի և ծավալի վերահսկման, ինչպես նաև նմուշառման և հաշվառման համար: Հսկիչ դիտահորի տեղադրման տեխնիկական պահանջները սահմանվում են ջրահեռացման համակարգի շահագործող կազմակերպության կողմից։ 
· Ընդունվել է
Կետը լրամշակվել է։
[bookmark: _Hlk212216612]Նախագծի սույն կետը հստակեցվել է, և խոսքը վերաբերվում է հարակից տեղաբաշխված կազմակերպություններին որոնք ունեն կեղտաջրերի համատեղ մաքրում իրականացնելու տեխնիկական հնարավորություն և փոխադարձ համաձայնություն։ Նման հնարավորության բացակայության պարագայում նախնական մաքրումն իրականացվում է տեղային մաքրման կառուցվածքներում։
Միաժամանակ, համատեղ մաքրում իրականացնելու համաձայնությունը պետք է լինի գրավոր պայմանագիր կամ համաձայնություն, որը կնքվում է կազմակերպությունների միջև և պետք է պարունակի՝ կողմերի իրավական տվյալները, համատեղ մաքրման կազմակերպման տեխնիկական պայմանները, յուրաքանչյուր կազմակերպության իրավունքներն ու պարտականությունները։ Վերջինս պետք է համաձայնեցվի կենտրոնացված ջրահեռացման համակարգի շահագործողի հետ։

· Ընդունվել է
Նախագծից 8-րդ կետը հանվել է, իսկ 9-րդ կետը հստակեցվել է՝ ռադիոակտիվ նյութեր պարունակող արտադրական կեղտաջրերի նախնական մաքրման կարգավորումը սահմանվում է ռադիացիոն անվտանգության ոլորտի առանձին նորմերով՝  համաձայն Միջուկային անվտանգության կարգավորման կոմիտեի կողմից ներկայացված առաջարկի։
Միաժամանակ,  արտադրական կեղտաջրի նախնական մաքրման իրականացման համար տեխնոլոգիական լուծումներ առաջարկում է մաքրման կառուցվածք նախագծող կազմակերպությունը՝ համաձայնեցնելով կենտրոնացված ջրահեռացման համակարգի շահագործող կազմակերպության հետ, և  տեխնոլոգիական  լուծումների սահմանումը սույն Նախագծի կարգավորման շրջանակներից դուրս է։
Հայտնում եմ, որ Նախագիծը մշակվել է ԵՄ դիրեկտիվներին համապատասխան։

· Ընդունվել է 
Որպես լրացուցիչ պարզաբանում հայտնում եմ, որ ջրահեռացման համակարգ արտանետման կանոնները կարգավորվում են ջրային համակարգերի օգտագործման կանոններով, որոնց նկատմամբ վերահսկողություն իրականացնող մարմինը ջրային համակարգերի լիազոր մարմինն է, իսկ օգտագործման խախտման դեպքերի համար նախատեսված է վարչական պատասխանատվություն Վարչական իրավախախտումների վերաբերյալ ՀՀ օրենսգրքով։

· Ընդունվել է
Կետը խմբագրվել է։
Որպես լրացուցիչ պարզաբանում հայտնում եմ, որ  տարբեր արտադրական գործընթացներում առաջացող կեղտաջրերը տարբեր են՝ պայմանավորված տվյալ արտադրական ցիկլում օգտագործվող և հեռացվող նյութերից, ինչով էլ պայմանավորված որոշվում է մաքրման եղանակը, աստիճանը։
Մեխանիկական մաքրումը իրականացվում է նախնական մաքրման ընթացքում, որպես նախնական մաքրման պարտադիր փուլ՝ երբ անհրաժեշտ է կեղտաջրերի հետագա քիմիական կամ ֆիզիկաքիմիական մաքրում ապահովել կամ կանխարգելել պայթունավտանգ նյութերի ակտիվ ռեակցիա ջրահեռացման համակարգ արտանետումից առաջ։
Նախագիծը համաձայնեցվել է 	 ՆԳՆ-ի հետ, ում կողմից առաջարկություններ և առարկություններ չեն ներկայացվել։ 

· Ընդունվել է 
Կետը լրամշակվել է։
Ջրօգտագործողների կողմից կոյուղու կոլեկտոր թափվող արտադրական կեղտաջրերում պարունակվող վնասակար նյութերի թույլատրելի սահմանային արտահոսքի անհատական չափաքանակները հաշվարկվում և սահմանվում են Հայաստանի Հանրապետության բնապահպանության նախարարի 2003 թվականի դեկտեմբերի 10-ի N 464-Ն հրամանով հաստատված մեթոդաբանության համաձայն։ 


	3.  Լրացուցիչ հստեկացման կարիք ունեն արտադրական կեղտաջրերի նախնական մաքրում անցնելու պահանջի ապահովման նկատմամբ վերահսկողության մեխանիզմները:
Միաժամանակ, հարկ է նկատի ունենալ, որ Նախագիծը վերաբերվում է արտադրական կեղտաջրերի նախնական մաքրմանը ներկայացվող պահանջները սահմանելուն, սակայն Նախագծում նախնական մաքրմանը վերաբերող հստակ պահանջներ առկա չեն:
	3. Ընդունվել է
Որպես լրացուցիչ պարզաբանում հայտնում եմ, որ ջրահեռացման համակարգ արտանետման կանոնները կարգավորվում են ջրային համակարգերի օգտագործման կանոններով, որոնց նկատմամբ վերահսկողություն իրականացնող մարմինը ջրային համակարգերի լիազոր մարմինն է, իսկ օգտագործման խախտման դեպքերի համար նախատեսված է վարչական պատասխանատվություն Վարչական իրավախախտումների վերաբերյալ ՀՀ օրենսգրքով։
Միաժամանակ, Նախագծի մշակման համար հիմք է հանդիսացել Ջրային օրենսգիրքը և Նախագիծը ամբողջությամբ մշակվել է ԵՄ դիրեկտիվներին համապատասխան։

	Միջուկային անվտանգության կարգավորման կոմիտե
	21.10.2025թ.

	
	01/04/1609-2025

	[bookmark: _Hlk212114186]Առաջարկվում է նախագծում ավելացնել նոր կետ հետևյալ բովանդակությամբ՝ «15․ Ռադիոակտիվ արտադրական կեղտաջրերի ջրահեռացման կազմակերպումն իրականացվում է համաձայն ՀՀ կառավարության 2006 թվականի օգոստոսի 18-ի «Ճառագայթային անվտանգության կանոնները հաստատելու մասին»  N 1489-Ն որոշմամբ  հաստատված պահանջների»։
	Ընդունվել է

	Ներքին գործերի նախարարություն
	23.10.2025թ.

	
	43/6/290624-25

	Առաջարկություններ և առարկություններ չկան
	



